
Cefndir Beiblaidd:
Mathew 22:1-14

Cymeriadau:
Person 1




Person 2

wedi eu gwisgo fel bouncers clwb nos (siwtiau tywyll, crys gwyn, sbectol dywyll etc)
Darllenwr

Y ddau i’r llwyfan – yn sgwario ysgwyddau ac yn edrych yn ‘tough’.

Person 1:

Dyna ddiwedd ar ddiwrnod da o waith.

Person 2:

Ie.  Ond mae wedi bod yn ddiwrnod od iawn.

Person 1:
Ydy.  Welais i erioed briodas lle wrthododd y gwesteion ddod i’r wledd!

Person 2:
Yn enwedig gwledd briodas mab y brenin!  Mae angen testio pen y bob yna.  Meddylia!  Gwrthod cyfle i ddod i’r palas, a mwynhau’r bwyd a’r ddiod orau yn y wlad.

Person 1:
Pawb yn rhy brysur, medden nhw.

Person 2:
Rhy brysur wir!  Ond dyna ni, fyddan nhw ddim yn gwneud hynny eto.

Person 1:
Fyddan nhw ddim yn gwneud dim am amser hir ar ôl i’r M5 ddal i fyny hefo nhw!

Person 2:
MI5, y twmffat!

Person 1:
Y?

Person 2:
MI5, nid yr M5.  Ffordd ydy’r M5.

Person 1:
O! 

(saib)

Rhyfedd bod ni wedi gorfod mynd i chwilio am bobl i ddod i’r wledd.  Fel arfer, cadw pobl allan ydy’n gwaith ni!

Person 2:

Faint o bobl gest ti i ddod i’r wledd?

Person 1:
Dim ond pedwar.  Rhedodd pawb arall  i ffwrdd wrth fy ngweld i am ryw reswm.

Person 2:
Wel dydw i ddim yn synnu!  Mae mynd at bobl hefo gwn a dweud bod yn rhaid iddyn nhw ddod hefo ti yn siŵr o godi ofn!

Person 1:
Ond llwyddon ni i lenwi’r neuadd, yndo?

Person 2:
Do.  Mae’n siŵr gawn ni fonws gan y brenin.

Person 1:
Ac yn y diwedd, cawson ni gyfle i daflu rhywun allan hefyd.

Person 2:
Do, diolch byth.  Dyna’n job ni go iawn, ynte.  Pwy oedd hwnnw?

Person 1:
Wn i ddim.  Rhywun oedd heb gymryd sylw o’r dress code.  Ond piti am ei drwyn.

Person 2:
Na.  Bydd yn edrych yn fwy macho o hyn ymlaen hefo trwyn cam.

Person 1:
Does neb yn mynd i’w weld am flynyddoedd  beth bynnag.

Person 2:
Hm!  Sôn am ddillad, beth oeddet ti’n feddwl o ddillad y priodfab?

Person 1:
(yn dechrau siarad fel rhywun sy’n cynllunio dillad)


O!  Not his colour at all!  Roedd HI’n edrych yn ffantastig – digon i wneud i mi grïo. An apparition of beauty!  Ond roedd O wedi dewis y lliw anghywir


(cerdded i ffwrdd yn trafod lliwiau)


Brown ydy’r lliw eleni, nid glas tywyll........ac mae tei llydan mor hen ffasiwn erbyn hyn............ etc  etc

Darllenwr:
Mathew 22:1-14

